
ᐃᓕᓐᓂᐊᕕᒻᒥ ᐊᔪᐃᓐᓇᓂᐅᑉ ᐅᓪᓗᖏᑦ 2023 

ᐃᓱᒪ ᐱᒋᐊᕐᑎᓯᕗᖅ ᐅᑯᓂᖓ “ᐅᓂᒃᑳᖏᑦ ᐊᑦᔨᒌᖕᖏᑐᑦ. ᐊᕐᖁᑎᖏᑦ 

ᐊᑦᔨᒌᖕᖏᑐᑦ. ᐊᑕᐅᑦᓯᑯᑦ ᖁᕕᐊᒍᑕᐅᓂᖓ.” ᐃᓕᖓᔪᓂᒃ ᐃᓕᓐᓂᐊᕕᒻᒥ 

ᓴᐱᓕᕐᑌᓕᓂᐅᑉ ᐅᓪᓗᖏᓐᓄᑦ 2023-ᒥ  

 
ᓄᓇᕕᒃ, ᔭᓄᐊᕆ 30, 2023 - ᓯᑕᒪᐅᔪᖕᖏᒐᕐᑐᕆᓕᕐᑕᖓᓂ ᐊᕐᕌᒍᓂ ᑐᖓᓕᕇᓂ, ᐃᓱᒪ ᐋᕐᕿᓱᐃᓕᕆᕗᖅ ᐃᓕᓐᓂᐊᕕᒻᒥ 

ᓴᐱᓕᕐᑌᓕᓂᐅᑉ ᐅᓪᓗᖏᓐᓂᒃ (SPD2023) ᓄᓇᓕᓐᓂ ᓇᓂᑐᐃᓐᓇᖅ ᓄᓇᕕᒻᒥ ᐊᒻᒪᓗ ᑯᐯᒻᒥ ᐊᑐᓚᖓᑎᓪᓗᒋᑦ ᕕᕈᐊᕆ 13-ᒥᒃ 17-ᒧᑦ, 

2023-ᒥ. ᐃᓕᓐᓂᐊᕕᒻᒥ ᓴᐱᓕᕐᑌᓕᓂᐅᑉ ᐅᓪᓗᖏᑦ ᐱᖕᖑᐃᓲᖑᕗᑦ ᑲᑦᓱᙰᓕᒍᑎᑦᓴᓂᒃ ᐱᐊᕋᓕᓐᓄᑦ, ᐃᓕᓐᓂᐊᕕᐅᑉ ᐱᓇᓱᑎᖏᓐᓄᑦ, 

ᐱᓇᓱᕝᕕᓄᑦ, ᐊᒻᒪᓗ ᓄᓇᓕᒻᒥᐅᓄᑦ ᑕᑯᑦᓴᕈᐃᒍᒪᑎᑦᓱᒋᑦ ᐃᑲᔪᕐᑐᓂᕐᒥᓂᒃ ᐊᒻᒪᓗ ᑲᔪᖏᕐᓭᒍᑎᒋᑦᓱᒋᑦ ᐃᓅᓱᑦᑐᓂᒃ ᐃᓕᓐᓂᐊᓂᕐᒥᒍᑦ 

ᐊᕐᖁᑎᖏᓐᓂ.   . 

 

“ᐃᓕᓐᓂᐊᕕᒻᒥ ᐊᔪᐃᓐᓇᓂᐅᑉ ᐅᓪᓗᖏᑦ ᐱᒻᒪᕆᐅᕗᑦ ᓇᓪᓕᐅᓂᖃᕈᑕᐅᑦᓱᑎᒃ ᐊᑐᓂ ᓄᓇᓕᒻᒥ ᓄᓇᕕᐅᑉ ᐃᓗᐊᓂ,” ᐅᖃᕐᑐᖅ ᕿᓪᑕ 

ᓯᓅᐹᓪ, ᐃᑦᓯᕙᐅᑕᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ. “ᐱᔪᓐᓇᓯᒍᑕᐅᔪᑦ ᑲᑦᓱᙰᓕᑎᑦᓯᓂᕐᒥᒃ ᐃᓕᓐᓂᐊᑎᓂᒃ ᐊᔪᐃᓐᓇᖁᓗᒋᑦ 

ᐃᓕᓐᓂᐊᕕᒻᒥ ᐊᒻᒪᓗ ᐃᓕᓐᓂᐊᕇᑦᓯᐊᖁᓗᒋᑦ. ᓈᒻᒪᓈᕐᒥᔪᖅ ᐃᕐᙯᑎᑦᓯᒍᑎᒋᑦᓱᒍ ᐱᐊᕋᓕᓐᓂᒃ, ᐃᓕᓐᓂᐊᕕᓐᓂ ᐱᓇᓱᑦᑎᓂᒃ, ᐱᓇᓱᕝᕕᓂᒃ 

ᐊᒻᒪᓗ ᓄᓇᓕᒻᒥᐅᓂᒃ ᐊᑑᑎᑦᓴᓖᓐᓇᐅᓂᑦᑎᓂᒃ ᑫᓪᓗᐊᖃᑕᐅᓂᕐᒧᑦ ᐃᓕᓐᓂᐊᓂᕐᒥᒃ ᐊᒻᒪᓗ ᐱᓕᕐᐸᓕᐊᑎᓯᖃᑕᐅᓂᕐᒧᑦ ᓂᑲᓇᖕᖏᓂᕐᓴᓂᒃ 

ᓄᓇᓕᓐᓂᒃ, ᑲᑐᑦᔨᓗᑕ.” 

 

ᐃᓕᓐᓂᐊᕕᒻᒥ ᓴᐱᓕᕐᑌᓂᐅᑉ ᐅᓪᓗᖏᑦ ᐊᑐᕐᑕᐅᓕᕐᒪᑕ, ᐃᓕᓐᓂᐊᑏᑦ ᐃᓚᐅᖁᔭᐅᓲᖑᕗᑦ ᐊᑦᔨᒌᖕᖏᑐᓂ ᐃᓕᓐᓂᐊᕕᒻᒥ ᓱᓇᓐᓂᐊᕈᑎᓂ 

ᐊᑦᑐᐊᔪᓂ ᐃᓕᓐᓂᐊᕕᒻᒥ ᓴᐱᓕᕐᑌᓕᓂᕐᒧᑦ. ᓄᑖᖑᑎᓪᓗᒍ ᐊᕐᕌᒍᒥ ᑕᒡᒐᓂ, ᐃᓱᒪ, ᑲᑎᕕᒃ ᐃᓕᓴᕐᓂᓕᕆᓂᕐᒧᑦ ᐃᑲᔪᕐᑕᐅᓗᓂ, 

ᓱᓇᓐᓂᐊᕈᑎᓕᓐᓂᒃ ᐊᑐᐊᒐᖃᕐᑎᓯᓚᖓᔪᖅ ᐃᓕᓐᓂᐊᑎᑦᓯᔨᓂᒃ ᐊᑐᕋᑦᓴᕆᔭᖏᓐᓂ ᐃᓕᓐᓂᐊᑎᒥᓂᒃ ᐃᓚᖃᕐᓗᑎᒃ. ᑮᓇᐅᔭᓂᒃ 

ᐊᑐᕋᑦᓴᖃᕐᒥᔪᖅ ᓄᓇᓕᓐᓄᑦ ᑕᑯᑦᓴᕈᐃᒍᒪᔪᓄᑦ ᐃᑲᔪᕐᑐᓂᕐᒥᓂᒃ ᐱᖕᖑᐃᓗᑎᒃ ᓇᓪᓕᐊᓂᖃᕈᑎᒥᒃ ᐃᓕᖓᔪᒥᒃ SPD2023-ᓄᑦ. 

 



  

ᐊᕐᕌᒍᒥ ᑕᒡᒐᓂ ᒪᓕᑦᑐᓚᖓᔪᑦ ᒪᑐᒥᖓ “ᐅᓂᒃᑳᖏᑦ ᐊᑦᔨᒌᖕᖏᑐᑦ. ᐊᕐᖁᑎᖏᑦ ᐊᑦᔨᒌᖕᖏᑐᑦ. ᐊᑕᐅᑦᓯᑯᑦ ᖁᕕᐊᒍᑕᐅᓂᖏᑦ,” ᐊᒻᒪᓗ 

ᐱᒻᒪᕆᐅᑎᑦᓯᓚᖓᑦᓱᑎᒃ ᐊᑐᓂ ᐃᓅᓱᑦᑐᐃᑦ ᐱᔪᕆᐅᑎᖃᕐᓂᖓᓂᒃ ᑎᑭᐅᑎᒍᓐᓇᓯᒪᔭᒥᓂᒃ ᓴᐱᓕᕐᑌᓕᑦᓱᑎᒃ ᐃᓕᓐᓂᐊᕕᒻᒥ, 

ᓇᓂᒥᐅᖑᒐᓗᐊᕐᐸᑕ. ᐊᖏᔫᑎᑦᓯᒥᔪᑦ ᐊᑕᐅᑦᓯᑯᑦ ᖁᕕᐊᒍᑕᐅᕙᓐᓂᖓᑕ ᐱᒻᒪᕆᐅᓂᖓᓂᒃ ᑕᑯᑎᑦᓯᒍᑕᐅᓗᓂ ᓇᒻᒥᓂᖅ ᐊᔪᐃᓐᓇᓯᒪᓂᖏᓐᓂᒃ 

ᐃᓕᓐᓂᐊᑏᑦ ᐊᑐᓂ ᑌᒃᑯᐊᓗ ᖃᓂᒋᔭᖏᑦ. ᑕᑯᑦᓴᒥᒃ ᓄᐃᑦᓯᒍᑎᒋᓗᒍ ᐊᕐᕌᒍᒥ ᑕᒡᒐᓂ ᐱᑦᔪᑕᐅᔪᒥᒃ, ᐃᓱᒪ ᑐᓂᔨᓚᖓᔪᖅ 

ᐃᓕᓐᓂᐊᕕᓐᓄᑦ, ᐱᓇᓱᖃᑕᐅᔪᓄᓪᓗ ᐊᒻᒪᓗ ᓄᓇᓕᒻᒥᐅᓄᑦ ᑫᓪᓗᑐᕈᑎᑦᓴᓂᒃ ᑕᑯᑦᓴᕈᐃᒍᑎᑦᓴᖏᓐᓂᒃ ᐃᑲᔪᕐᑐᓂᕐᒥᓂᒃ ᐊᒻᒪᓗ ᐃᓕᓐᓂᐊᑏᑦ 

ᐊᑐᕋᑦᓴᖏᓐᓂᒃ ᐃᓚᖃᕐᑎᓗᒋᑦ ᒪᑯᓂᖓ:  

— ᐅᖃᓕᒪᐅᑏᑦ ᑲᑉᐳᑎᕕᖏᑦ  

— ᑕᓯᔪᐊᑦ   

— ᑕᑦᓯᒥ ᐃᑉᐱᐊᔪᐃᑦ  

— ᐃᒐᓛᒥ ᓂᐱᖕᖓᑌᑦ 

 

ᐃᓱᒪ ᓄᓇᕕᒻᒥᐅᓂᒃ ᐅᖄᖃᑕᐅᖁᔨᕗᖅ ᐅᓂᒃᑳᓴᒥᒃ ᓴᐱᓕᕐᑌᓕᓂᐅᑉ ᑐᑭᐊᒍᑦ, ᓴᑐᕐᑕᓂᐅᓪᓗ ᒥᑦᓵᓄᑦ ᐊᒻᒪᓗ ᓯᕗᓂᕐᒥᓂ ᑐᕌᕐᑕᒥᓂᒃ 

ᐊᒻᒪᓗ ᐱᔪᒪᔭᒥᓂᒃ Facebook-ᒥ ᐊᔪᐃᓐᓇᑕ ᐅᖃᕐᕕᖓᓂ. ᑕᒪᓐᓇ ᑐᕌᖓᔪᖅ ᑕᑯᓂᕐᒧᑦ ᐃᓄᐃᑦ ᐊᑐᓂ ᐱᓯᒪᔭᖏᓐᓂᒃ ᐊᒻᒪᓗ 

ᐱᔪᓐᓇᓯᓯᒪᔭᖏᓐᓂᒃ ᐊᖏᔪᓂᒃ ᒥᑭᔫᒐᓗᐊᓂᓪᓗ. 

 

ᒪᓕᑦᑕᐅᑕ ᐅᓇ Facebook ᐊᑐᕐᓗᒍ ᖃᐅᔨᒪᒍᑎᖃᕐᒪᑦ ᓱᓇᒥᑦᑐᓂᒃ ᑕᒪᑐᒪ ᐱᓇᓱᑦᑕᐅᓂᖓᑕ ᒥᑦᓵᓄᑦ ᐊᒻᒪᓗ ᐊᑦᔨᖑᐊᖃᕐᒪᑦ 

ᑕᑯᓐᓇᕋᑦᓴᖃᕐᓱᓂᓗ ᓄᐃᑕᑦᓯᔪᓂᒃ SPD-ᓂᒃ ᐊᑐᕐᑐᓂᒃ.  

 

 

 

ᐃᓱᒪ ᒥᑦᓵᓄᑦ 

 

ᐃᓱᒪ ᑕᖏᖃᕐᖁᖅ ᓄᓇᕕᒻᒥᒃ ᑐᖕᖓᕕᓕᓐᓂᒃ ᑎᒥᐅᔪᓂᒃ ᓯᕗᓂᖃᓪᓚᕆᑦᑐᓂᒃ ᐃᑲᔪᕐᓂᒥᒃ ᐃᓕᓐᓂᐊᕕᓐᓂ 

ᓴᐳᓕᕐᑌᓕᓂᕐᒥᒃ ᐊᒻᒪᓗ ᐃᓕᓐᓂᐊᕈᑎᓂᒃ ᐱᔭᖃᕐᓂᒥᒃ ᐊᕐᖁᑎᖃᕐᑎᓗᒍ ᓄᓇᕕᒻᒥᐅᓕᒫᑦ ᐃᑲᔪᕐᑎᑕᐅᓂᖓᓂᒃ. 

ᐱᒋᐊᕐᑎᓯᒍᑎᖏᑦ ᑐᕌᖓᔪᑦ ᐱᓕᐅᒥᑎᑦᓯᓂᕐᒧᑦ ᐃᓕᓐᓂᐊᕇᕐᑕᔨᐊᖃᕐᓂᒥᒃ ᐊᒻᒪᓗ ᐱᔪᓐᓇᐅᑎᖃᕐᓂᖏᓐᓂᒃ 

ᓄᓇᕕᒻᒥᐅᑦ.  ᐋᕐᕿᓱᐃᕙᑦᑐᒍᑦ ᓱᓇᓐᓂᐊᕈᑎᓂᒃ ᓄᓇᕕᒻᒥ ᓄᓇᓯᒪᔪᓕᒫᑦ ᑲᖐᓱᓐᓂᓴᐅᖁᑦᓱᒋᑦ ᐱᒻᒪᕆᐅᓂᖓᓂᒃ 

ᐃᑲᔪᕐᓯᓂᖓᑕ ᐃᓕᓐᓂᐊᕈᑎᓂᒃ ᐱᔭᖃᕐᓂᑯᑦ. ᐃᓱᒪ ᐊᐅᓚᑦᓯᒥᔪᖅ ᑮᓇᐅᔭᕐᑖᕕᒻᒥᒃ ᑐᕌᖓᑐᐃᓐᓇᑐᒥᒃ ᐃᑲᔪᕐᓂᒧᑦ 

ᐱᓇᓱᐊᑦᓴᓂᒃ ᑲᔪᖏᕐᓭᔪᓂᒃ ᐃᓕᓐᓂᐊᑐᑦ ᐃᓕᓐᓂᐊᕕᒻᒥ ᓄᕐᖃᑌᓕᓂᖓᓂᒃ, ᐳᕐᑐᓂᕐᓴᓂᓪᓗ ᐃᓕᓐᓂᐊᕇᕐᓂᖓᓂᒃ, 

ᐊᒻᒪᓗ ᐊᔪᐃᓐᓇᕆᐊᓪᓚᓂᖓᓂᒃ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᓗᑎᒃ.   

ᑐᑭᓯᒋᐊᑦᓯᐊᕈᒪᒍᕕᑦ/ For more information/ Pour plus de renseignements : 

ᐃᐊᓕᐊᔅ ᒧᑳᓇᔅ 

ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐱᓇᓱᕝᕕᒃ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ  

ᐊᓪᓚᑖᕐᕕᒃ 9, ᑰᔾᔪᐊᖅ, QC, J0M 1C0 - Tel: (514) 691-3543 / emoukannas@krg.caᓇᓇᔅ 

https://www.facebook.com/esuma2022/
mailto:emoukannas@krg.ca

